




ՀԱՇՎԵՏՎՈՒԹՅՈՒՆ
2010 թ ընթացքում ՄԿՈՒԶԱԿ-ի կողմից իրականացված աշխատանքների վերաբերյալ 
Համաձայն ՀՀ կրթության և գիտության նախարարության և ՀՀ ԿԳՆ «Կրթության ազգային ինստիտուտ» ՓԲԸ միջև 22.03.2010թ. կնքված N 09060131-1 պետական աջակցության պայմանագրի միջոցառումների՝ Մասնագիտական կրթության և ուսուցման զարգացման ազհային կենտրոնի կողմից իրականացվել են.
ՄԻՋՈՑԱՌՈՒՄ 1. «ՄԿՈՒ մասնագիտությունների և որակավորումների պետական կրթական կարողութենամետ չափորոշիչների և գնահատման չափանիշների մշակում»:

Մշակվել և ՀՀ ԿԳ նախարարի կողմից 01.10.2010 թ. հաստատվել են նախնական մասնագիտական (արհեստագործական) և միջին մասնագիտական 19 պետական կրթական չափորոշիչները: Մշակվել և հաստատվել է ծրագրի իրականացման փաթեթը` տեխնիկական առաջադրանք, պայմանագիր, հաշվետվության ձև և ընդունման- հանձնման ակտ (այսուհետ` տեխնիկական փաթեթ):
(Համաձայն ՀՀ կրթության և գիտության նախարարի 2010թ. հուլիսի 9-ի 882-Ա/Ք հրամանի ձևավորվել են չափորոշիչների մշակման աշխատանքային խմբերի կազմերը: Խմբերը ավարտել են 19 չափորոշիչների նախագծերի մշակումը և ներկայացրել են ՄԿՈՒԶԱԿ։ Չափորոշիչների նախագծերը ուղարկվել են փորձաքննության ոլորտային հանձնաժողովներին, որոնց կողմից կատարված դիտողությունների համաձայն խմբերը վերամշակել են նախագծերը և վերջնական տարբերակով ներկայացրել ՄԿՈՒԶԱԿ։ ՄԿՈՒԶԱԿ-ում այդ նախագծերը բերվել են ընդունված ձևաչափի և այնուհետև ներկայացվել են ՀՀ ԿԳ նախարարի հաստատմանը)։

ՄԻՋՈՑԱՌՈՒՄ 2. «ՄԿՈՒ կարողութենամետ  չափորոշիչներին համապատասխան ուսումնական պլանների և մոդուլային ծրագրերի մշակում»
Մշակվել են 30 մասնագիտությունների և որակավորումների համար կարողութենամետ պետական կրթական չափորոշիչներին համապատասխան ուսումնական պլաններ և մոդուլային ծրագրեր: Դրանցից 16-ը մշակվել են ապրիլ, իսկ 14-ը` նոյեմբեր ամսվա ընթացքում: Մշակվել և հաստատվել է ծրագրի տեխնիկական փաթեթը:
(Ձևավորվել են ուսումնական պլաններ և մոդուլային ուսումնական ծրագրեր մշակող աշխատանքային խմբերը, նրանց հետ կնքվել են համապատասխան պայմանագրեր։ Խմբերի կողմից մշակվել են նախնական մասնագիտական /արհեստագործական/ և միջին մասնագիտական կրթության 30 մասնագիտությունների և որակավորումների համար ուսումնական պլաններ և մոդուլային ուսումնական ծրագրեր)։ 
ՄԻՋՈՑԱՌՈՒՄ 3. «Վերապատրաստման դասընթացների կազմակերպում»
Մշակվել և հաստատվել է ծրագրի տեխնիկական փաթեթը: Կազմակերպվել և անց են կացվել հետևյալ վերապատրաստման դասընթացները.
· ՄԿՈՒ հաստատությունների դասախոսների և արտադրական ուսուցման վարպետների վերապատրաստողների (30 վերապատրաստող),

· ՄԿՈՒ հաստատությունների դասախոսների և արտադրական ուսուցման վարպետների,

· ՄԿՈՒ տնօրենների և տնօրենների տեղակալների,

· պետական կրթական չափորոշիչների նախագծեր մշակող փորձագետների (30 փորձագետ),

· ուսումնական պլաններ և մոդուլային ուսումնական ծրագրեր մշակող փորձագետների (30 փորձագետ):

(2010 թ. ապրիլին Երևանում իրականացվել է նախնական և միջին մասնագիտական  թվով  93 ուսումնական հաստատությունների 183 տնօրենների և տնօրենի ուսումնական աշխատանքների գծով տեղակալների վերապատրաստում:  Ապրիլի 14-ից հունիսի 12-ը ընկած ժամանակահատվածում 90 նախնական և միջին մասնագիտական ուսումնական հաստատությունների թվով 1340 դասախոս, արտադրական ուսուցման վարպետ  մասնակցել են "Կարողությունների ձևավորմանը միտված մոդուլային ուսումնական ծրագրերով ուսումնառության գործընթացի կազմակերպումը և իրականացումը" թեմայով վերապատրաստման 36-ժամյա վերապատրաստման  դասընթացին: Որպես վերապատրաստողներ ներգրավված են եղել ինչպես ՄԿՈՒԶԱԿ-ի աշխատակազմի, այնպես էլ Կրթության ազգային ինստիտուտի, նախնական և միջին մասնագիտական կրթական հաստատությունների բարձր որակավորում ունեցող մասնագետներ): 

2010 թ-ի նոյեմբեր-դեկտեմբեր ամիսներին իրականացվել է վերապատրաստման երկրորդ փուլը, ընդ որում այս փուլի վերապատրաստումը համատեղվել է մշտադիտարկման հետ: 

(2010 թ. նոյեմբեր-դեկտեմբեր ամիսներին վերապատրաստվել են ՀՀ բոլոր մարզերի և Երևանի 86 նախնական և միջին մասնագիտական ուսումնական հաստատությունների մոդուլային ուսուցում իրականացնող 1204 տնօրեններ, տնօրենի ուսումնական աշխատանքների գծով տեղակալներ, դասախոսներ և  արտադրական ուսուցման վարպետներ): 

ՄԻՋՈՑԱՌՈՒՄ 4. «ՄԿՈՒ քաղաքականությանն ու ռազմավարությանը վերաբերող հետազոտական նախագծերի իրականացում»
«Նախնական (արհեստագործական) և միջին մասնագիտական կրթության և ուսուցման բարեփոխումներ» ծրագրի շրջանակում իրականացվել է ՄԿՈԻ ռազմավարության և քաղաքականության վերաբերյալ 3 հետազոտություն։ ՀՀ ԿԳ նախարարության կողմից պատվիրակվել է հետազոտություններ անցկացնել  հետևյալ թեմաներով. 

· «Սոցիալական գործընկերությունը կրթության արդյունքի և աշխատաշուկայի կարիքների համատեքստում»,
· «Նախնական և միջին մասնագիտական կրթության կազմակերպման արդյունավետությունը` ՄԿՈԻ ոլորտի բարեփոխումների ներքո»,
· «Կրթության համապատասխանության և զբաղվածության ապահովման հետազոտություն` ՀՀ Սյունիքի, Շիրակի և Արարատի մարզերում»:

(Թեմաներից յուրաքանչյուրի համար մշակվել է հետազոտության իրականացման խնդիրները, փորձագետների ընտրության չափանիշները,  տեխնիկական առաջադրանքը, գնման հրավերը, գնանշման հայտարարությունը: «Առավոտ» և «Կրթություն» թերթերում հրապարակվել է գնման հրավերը, իսկ ծրագրի իրականացման ամբողջական փաթեթը տեղադրված է www.mkuzak.am կայքում)։  

Հետազոտությունների արդյունքներն ամփոփվել են և դրանց հիման վրա ներկայացվել են առաջարկներ:
ՄԻՋՈՑԱՌՈՒՄ 5. «ՄԿՈՒ բարեփոխումների արդյունքների գնահատում»
ՄԿՈՒ բարեփոխումների արդյունավետությունը դիտարկելու նպատակով դեկտեմբեր ամսվա ընթացքում փորձագետների միջոցով անցկացվել է «ՄԿՈՒ բարեփոխումների արդյունքների գնահատում»: Այն իրականացվել է 5 ՄԿՈՒ ուսումնական հաստատություններում (Երևանի պետական հումանիտար քոլեջ, Կապանի պետական ճարտարագիտական քոլեջ, Արմավիրի պետական գյուղատնտեսական քոլեջ, Հրազդանի արհեստագործական ուսումնարան, Գյումրու թիվ 4 արհեստագործական ուսումնարան) յուրաքանչյուրում 36 ժամ տևողությամբ։ Գնահատման հաշվետվությունների ուսումնասիրությունն ավարտվել է: Ներկայացվել են առաջարկներ:

(Մշակվել է արդյունավետության գնահատման հանձնառությունը, չափանիշները, տեխնիկական առաջադրանքը և հաշվետվության ներկայացման ձևաչափը։ Համաձայն մշակված փաթեթի, փորձագետներն ընտրվել են սոցիալական գործընկերության սկզբունքով, իսկ գնահատման ենթակա  ՄԿՈՒ ՈՒՀ-ներն ընտրվել են հնարավոր բազմազանության սկզբունքով, մասնավորապես, ընդգրկելով մայրաքաղաքային և մարզային, քոլեջային և արհետագործական, բազմագործառութային և ոչ բազմագործառութային ուսումնական հաստատությունները)։ 

ՄԻՋՈՑԱՌՈՒՄ 6. «ՄԿՈՒ համակարգի մասնագիտությունների և 
որակավորումների պետական կրթական չափորոշիչների ազգային բազայի համալրում»
ՄԿՈՒ համակարգի մասնագիտությունների և որակավորումների պետական կրթական չափորոշիչների ազգային բազան համալրվել է 19 պետական կրթական չափորոշչով։
ՄԻՋՈՑԱՌՈՒՄ 7. «ՄԿՈՒ համակարգի համար ուսումնական ձեռնարկների և
ուսումնամեթոդական նյութերի մշակում և հրատարակում»
2010թ. մշակվել են և հանձնվել են տպագրության հետևյալ ուսումնա-մեթոդական ձեռնարկները և ուսումնաօժանդակ գրականությունը.
1. «Ուղևորատար ավտոմոբիլային փոխադրումների կազմակերպում և կառավարում» (հեղ.` Ա. Պ. Հովհաննիսյան)` միջին մասնագիտական կրթության 2401 «Փոխադրումների կազմակերպում և կառավարում ավտոմոբիլային տրանսպորտում» մասնագիտության ուսանողների համար:

2. «Հայոց լեզվի գործնական վարժություններ» (հեղ.` Ս. Վ. Համբարձումյան, Տ. Ղ. Սիրունյան)` նախնական մասնագիտական (արհեստագործական) և միջին մասնագիտական կրթական հաստատությունների ուսանողների համար:

3. «Մեքենայական աշխատանքների կազմակերպումը ֆերմերային տնտեսություններում» (հեղ. Կ. Ղ. Կարախանյան)` նախնական մասնագիտական (արհեստագործական) և միջին մասնագիտական կրթության  3112 «Գյուղացիական (ֆերմերային) տնտեսության կազմակերպում»   ու  3102 «Գյուղատնտեսագիտություն»  մասնագիտությունների ուսանողների համար:

4. «Կրթական համակարգն արտասահմանյան առաջավոր երկրներում» (հեղ.`                    Գ. Պ. Մկրտչյան)` միջին մասնագիտական կրթության  0312 «Դասավանդում տարրական դասարաններում» և 0315 «Լրացուցիչ կրթության մանկավարժություն»  մասնագիտությունների ուսանողների համար:

5. «Սալիկապատման և երեսապատման աշխատանքներ» (հեղ.` Մ. Թ. Մանուկյան)` նախնական  մասնագիտական (արհեստագործական) կրթության  2908 «Հարդարման շինարարական աշխատանքների իրականացում»   մասնագիտության ուսանողների համար:

6. «Ճանապարհային երթևեկության անվտանգություն» (հեղ.` Գ. Ս. Երիցյան)` միջին մասնագիտական կրթության 2401 «Փոխադրումների կազմակերպում և կառավարում ավտոմոբիլային տրանսպորտում» մասնագիտության ուսանողների համար: 

7. «Բեռնատար ավտոմոբիլային փոխադրումների կազմակերպում, տեխնոլոգիա և կառավարում» (հեղ.` Գ. Ս. Երիցյան, Ա. Գ. Երիցյան)` խնդրագիրք միջին մասնագիտական կրթության 2401 «Փոխադրումների կազմակերպում և կառավարում ավտոմոբիլային տրանսպորտում» մասնագիտության ուսանողների համար: 

8. «Էլեկտրական սարքավորումների մոնտաժում և վերանորոգում» (հեղ.` Վ. Ն. Սարգսյան, Ս. Վ. Սարգսյան)` միջին մասնագիտական կրթության 1001 «Էլեկտրական կայաններ, ցանցեր և համակարգեր», 1011 «Էլեկտրական մեքենաներ և ապարատներ» և 1014 «Էլեկտրական և էլեկտրատեխնիկական սարքավորումների տեխնիկական շահագործում և սպասարկում (ըստ ճյուղերի)» մասնագիտությունների ուսանողների համար: 
9. «Էլեկտրական մեքենաներ և տրասֆորմատորներ» I մաս (հեղ.` Վ. Ն. Սարգսյան):
10.  «Փականագործ - սանտեխնիկ» (հեղ.` Վ. Լ. Շամյան)` նախնական մասնագիտական (արհեստագործական) կրթության 2912 «Շենքերի և կառույցների սանիտարատեխնիկական սարքավորումներ» մասնագիտության ուսանողների համար: 

11.  «Կարողություններին միտված պետական կրթական չափորոշիչներին համապատասխան ուսումնառության գործընթացի կազմակերպման և իրականացման ուղեցույց» (հեղ.` Ա. Սահրադյան):
12. «Ապահովագրության հիմունքներ» ուսումնական ձեռնարկ (հեղ.` Ա. Վ. Քառյան):
13. «Ֆինանսային մաթեմատիկա» ուսումնական ձեռնարկ (հեղ.` Հ. Հ. Շարխատունյան):
ՄԻՋՈՑԱՌՈՒՄ 8. «Հայաստանի ՄԿՈՒ համակարգի վերաբերյալ տեղեկատվական  նյութերի հավաքում, մշակում և տարածում»
2010 թ. իրականացվել են հետևյալ գործողությունները.

· ձևավորվել և պարբերաբար համալրվել է ՄԿՈՒԶԱԿի կայքէջը` www.mkuzak.am,

· մշակվել և հրատարակվել է 6 բաղադրիչից կազմված տեղեկատվական փաթեթ (սեղանի օրացույց, պատի օրացույց, բուկլետ, նոթատետր, գրիչ, թղթապանակ),
· ԱԼՄ հեռուստաընկերության կողմից պատրաստվել և հեռարձակվել են 12 տեղեկատվական ռեպորտաժներ՝ ոլորտի բարեփոխումների, իրականացվող աշխատանքների և ՄԿՈՒԶԱԿ-ի գործունեության վերաբերյալ: 

Պայմանագրային գործառույթներից բացի Մասնագիտական կրթության և ուսուցման զարգացման ազգային կենտրոնը մասնակցել է մի շարք միջոցառումների և քննարկումների.

· ՄԱԶԾ-ի հետ համատեղ` նախնական և միջին մասնագիտական կրթական հաստատությունների դասախոսական կազմի կարողություններին միտված ուսումնառության գործընթացի իրականացման հմտությունների կատարելագործման վերապատրաստումներ (28 նախնական և միջին մասնագիտական հաստատությունների 110 դասախոս և արտադրական վարպետներ),

· ՄԱԿ-ի Զարգացման ծրագրի «Աջակցություն ՀՀ նախնական և միջին մասնագիտական կրթական համակարգին» շրջանակում կազմակերպված աշխատաժողով,
· «Եվրոպական կրթական հիմնադրամի» (ETF) ու «Գլոբալ զարգացումների հիմնադրամի» աջակցությամբ` «Մասնագիտական կրթությունը որպես տարածաշրջանային զարգացման նախապայման» թեմայով կլոր սեղան քննարկում Տավուշի մարզի Բերդ քաղաքում և Սյունիքի մարզի Կապան քաղաքում,

· Բրիտանական խորհրդի «Հմտություններն աշխատանքում» ծրագիրի շրջանակում սեմինար խորհրդաժողով Աղվերանում,

· Մասնագիտական կրթության որակի ապահովման ազգային կենտրոնի հետ համատեղ քննարկումներ` կապված նախնական և միջին մասնագիտական կրթական համակարգում որակի ապահովման չափանիշների ու չափորոշիչների գործունակության հետ և այլն։
